
UIT DIE KAJUIT 
Ek het ‘n draai gaan maak by die Ysterman kompetisie wat die afgelope 
naweek in Mosselbaai plaasgevind het.  Ek was net weer verstom oor die 
atlete wat deelgeneem het en wat hulle bereid was om te doen.  Dit het my 
laat dink aan ‘n artikel, wat ek vroeër gelees het, wat handel oor watter 
faktore bepalend is om suksesvol in iets te wees.  Daar is deur die navorsing 
faktore soos IK, emosionele intelligensie, agtergrond, talent, ensovoorts in ag 
geneem.  Die uitslag was verstommend.  Nie een van die bogenoemde 
aspekte was bepalend nie.  Die mees bepalende faktor wat maak dat mense 
sukses in die lewe bereik, is durf en volharding – in Engels; “grit”.  Om ‘n 
kompetisie soos die Ysterman te voltooi verg baie beplanning, ure se oefening, 
deursettingsvermoë en ‘n ysere wil – in eenvoudige taal – “true grit”.  Mense 
wat nie langdurige volharding aan die dag lê nie, loop die gevaar om moed op 
te gee.  In die lewe is slim, intelligente en talentvolle mense al uitgestof deur 
meer gemiddelde mense, omdat hulle nie moed opgegee het nie.  Ons moet 
dit by ons kinders inprent elke dag.  Maak nie saak wat om jou gebeur of met 
jou gebeur nie, jy moet nog steeds streef daarna om iets te voltooi wat jy 
begin het.  Ook wanneer hulle sukses behaal, is die belangrikste om nederig 
te bly daaroor, want sukses is net ‘n oomblik vêr en word oombliklik deur 
arrogansie opgeslurp.  Durf, volharding en nederigheid is ‘n teenvoeter vir 
mislukking en arrogansie.  Laat ons die lewe elke dag met só ‘n gesindheid 
aanpak.  Baie geluk aan almal wat die Ysterman voltooi het.  Julle is ‘n 
voorbeeld van volharding vir ons ander.  Seën vir almal. 
Dr. André Smith 
 

BELANGRIKE INLIGTING EN UITSLAE
 

1. Rapporte – 10 Desember 
Rapporte sal op Woensdag, 10 Desember tussen 07:30 en 09:00 beskikbaar wees 
in die skoolsaal.  Geen rapporte sal voor die tyd aan ouers of leerders gegee kan 
word nie. Onafgehaalde rapporte sal volgende jaar by die kantoor beskikbaar 
wees.   
 

2. Skooltye tydens die eksamen: 07:30-13:00 

Die skooltye vanaf 17 November tot aan die einde van die kwartaal sal 07:30-13:00 
vir alle leerders wees.  Onthou dat enige afwesigheid met ‘n doktersbrief gepaard 
moet gaan.  Baie dankie vir almal se samewerking. 
 

3. Laaste saalbyeenkoms 
Ons laaste saalbyeenkoms van die jaar sal op Donderdag, 27 November om 11:30 
plaasvind.  Na afloop van die byeenkoms sal die Graad 7-leerders die geleentheid 
kry om die klok te lui en met hul skoolklere in die swembad te spring – soos wat 
die tradisie by die skool is.  Graad 7-ouers is baie welkom om die geleentheid by 
te woon. 

2026 SKOOLKWARTALE 

1ste: 14 Januarie – 27 Maart 

2de: 8 April – 26 Junie 

3de: 21 Julie – 23 September 

4de: 6 Oktober – 9 Desember  

“It’s hard to beat 
a person who 

never gives up.” 
Babe Ruth 

Afrikaanse idioom van 
die week 

 

Aanhouer wen: 
 

Deur aan te hou bereik jy 

jou doel 



4. Swemgala 
Ons jaarlikse swemgala vind op Vrydag, 29 November, na afloop van die laaste 
eksamenvraestel, vanaf 10:30 by die skool se swembad plaas.  Ouers is welkom 
om die gala te kom ondersteun. 
 
5. Laerskool Park Nasorgsentrum 
Ouers kan nou hul kinders inskryf om deel te wees van die skool se nasorg vir 
2026.  Koste beloop R900 per maand oor 10 maande.  Let wel: Nasorg is slegs vir 
leerders van Laerskool Park en is vinnig besig om vol te raak.  Inskrywingsvorms 
is by die skoolkantoor en op die webblad beskikbaar.  Sien die advertensie 
onderaan. 
 
6. Klerebank 
Ons skool het ‘n klerebank wat goeie kwaliteit tweedehandse skoolklere aanhou 
teen bekostigbare pryse.  Indien u enige goeie tweedehandse skoolklere by die 
huis het wat u kan skenk vir die klerebank sal dit hoog op prys gestel word.  Daar 
is veral ‘n tekort aan skoolskoene en -rokkies.  Die klerebank is tydens die 
eksamen op Woensdae vanaf 12:00 tot 13:00 oop.  
 
7. Nuwe skoolsweetpak 
Let asb. daarop dat leerders vanaf Januarie 2026 ‘n nuwe skoolsweetpakbaadjie 
en -broek kan aanskaf.  Die voorbeelde is reeds op die skool se sosiale media 
platforms geadverteer.  Dit sal by die verskaffers beskikbaar wees.  Die ou 
sweetpak sal steeds gedra mag word gedurende 2026, maar ons versoek ouers 
om so spoedig moontlik die nuwe sweetpak aan te skaf vir sportgeleenthede en 
om die baadjie saam met die skoolklere te dra. 
 
8. Afhandeling van 2025 skoolfonds 
Daar is nog enkele ouers wat hul skoolfonds vir 2025 moet afhandel.  ‘n Ernstige 
beroep word op u gedoen om dit so spoedig moontlik te doen.  U sal besef dat 
ons skool talle uitgawes het wat noodsaaklik is vir die suksesvolle bedryf van die 
skool tot aan die einde van die jaar.   
 
9. Gholfdag 
Groot dank aan almal wat betrokke was by die organisering van die gholfdag.  
Dit was ‘n reuse sukses en almal het dit baie geniet.  Spesiale dank aan Ewoud 
en Charlene Lotz en al die OOV-ouers vir jul insette. 
 
10. Buite aktiwiteite 
Baie geluk aan Anthony DÉlboux wat op[ 9 November aan ‘n Eden-fietsry 
wedren van 28 km deelgeneem het en ‘n 5de plek behaal het. 
 
11. Skoolfonds vir 2026 
Skoolfonds vir 2026 is as volg vasgestel: 

• Graad 1 – 7: R14 400 per jaar 

• Graad R: R14 800 per jaar 

• Graad RR: 16 000 per jaar 

• Graad RRR: R19 500 per jaar 
Ouers wat hul skoolfonds vooruit betaal teen einde Februarie ontvang 5% 
korting op die totale skoolfondsrekening.  Navrae: Anneke Harmse by die 
finansiële kantoor. 

 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

NUWE BANKBESONDERHEDE 
Naam: Laerskool Park 

Bank: Standard Bank 

Rekeningnommer: 060822643 

Tipe rekening: Business Current 

Account 

Takkode: 051001 (George) 

Verwysing: Familiekode 

 

 

 NB! 

VOLGENDE WEEK SE PROGRAM 
 

Ma, 24 Nov: Eksamen: Gr.6 NW & Teg 

                                     Gr.7 NW 

Di, 25 Nov:  Eksamen: Gr.7 Aard. 

Wo, 26 Nov: Eksamen: Gr.4–6 Engels 

                                       Gr.7 Tegnologie 

Do, 27 Nov: Eksamen: Gr.4-6 PSW 

                                    Gr.7 SK 

                                    Laaste saal – 11:30 

Vr, 28 Nov:  Eksamen: Gr.7 LO 

                                     Swemgala – 10:30 

 

                  

 

 

 

TYE TYDENS DIE EKSAMEN 

Begin Eindig  

07:30 08:40 LEER 

08:40 09:00 Pouse 

09:00 11:00 EKSAMEN 

11:00 11:30 Pouse 

11:30 13:00 LEER 

13:00  VERDAAG 
 

NB: Nuwe bankbesonderhede 









 



  

  



  



  


